
RHÔL YR ETHOLWYR
Mae’n rhaid i bob plwyf gael Rhôl Etholwyr, ac mae gofyn ei hadolygu’n flynyddol a’i hadnewyddu bob pum mlynedd.  Mae cael eu cynnwys ar Rôl yr Etholwyr yn gwneud plwyfolion yn gymwys i bleidleisio a dal swydd yn yr Eglwys yng Nghymru.

Mae adrannau dau a thri Pennod VI y Cyfansoddiad yn amlinellu’r gofynion gweinyddol sylfaenol sy’n gysylltiedig â Rhôl yr Etholwyr.

Mae’r rhain yn cynnwys: 

1. Cymhwysedd
2. Rheoli’r Cyngor Plwyfol Eglwysig (drwy adolygiad blynyddol ac adnewyddiad bob pum mlynedd) 

1. Cymhwysedd
Gellir dod o hyd i’r union fanylion ynghylch y darpariaethau sy’n llywodraethu cymhwysedd i gael eich cynnwys ar Rôl yr Etholwyr ym Mhennod VI, Adran 2, is-adran 4, paragraffau a,b,c a d y Cyfansoddiad.

Mae unrhyw leygwr sydd dros 16 oed yn gymwys, cyn belled â bod yr unigolyn hwnnw:
· yn gymunwr, a heb fod yn aelod o unrhyw gorff crefyddol nad yw mewn cymundeb â’r Eglwys yng Nghymru (heb ganiatâd ysgrifenedig Esgob yr esgobaeth yn ei ryddhau o’r anghenraid hwnnw)
· yn preswylio yn y plwyf, neu, os nad yw’n preswylio yn y plwyf, ei fod wedi mynychu addoliad cyhoeddus yn gyson yn y plwyf hwnnw am gyfnod o chwe mis cyn cofrestru
· wedi arwyddo’r ffurflen gais briodol
· heb fod â’i enw wedi’i gynnwys ar Rôl plwyf arall yng Nghymru, ac eithrio gyda chaniatâd Cynghorau Plwyfol Eglwysig y ddau blwyf. 

Dilëir o’r rhôl enw unrhyw unigolyn :
· os bydd wedi marw
· os ordeinir ef neu hi i’r Weinidogaeth Sanctaidd
· os arwydda mewn ysgrifen ei ddymuniad i ddileu ei enw
· os â’n aelod, heb ganiatâd ysgrifenedig Esgob yr esgobaeth, o unrhyw gorff crefyddol nad yw mewn cymundeb â’r Eglwys yng Nghymru, neu fod caniatâd ysgrifenedig yr Esgob wedi cael ei dynnu’n ôl 

· os peidia â phreswylio yn y plwyf, oddieithr iddo barhau i fynychu addoliad cyhoeddus yn gyson yn y plwyf hwnnw 
· os ydyw’n preswylio y tu allan i’r plwyf, a heb fynychu addoliad cyhoeddus yn y plwyf hwnnw yn ystod y chwe mis blaenorol, a hynny nid o’i rwystro gan afiechyd neu ryw achos digonol arall 

· os bydd yn peri gosod ei enw ar rôl plwyf arall, oddieithr iddo gael caniatâd Cynghorau Plwyfol Eglwysig y ddau blwyf
· os nad oedd ganddo’r hawl i’w enw gael ei osod ar y rhôl i ddechrau 
2. Rheolaeth y Cyngor Plwyfol Eglwysig o Rôl yr Etholwyr
Y Cyngor Plwyfol Eglwysig sy’n gyfrifol am reoli’r Rhôl, a dylai dderbyn adroddiadau ar gamau sydd eu hangen a chamau a gymerwyd.  Fe allai fod yn ddefnyddiol penodi Pwyllgor bychan i ofalu am Rôl yr Etholwyr neu Swyddog Rôl yr Etholwyr i gynnal y gwaith adolygu, a rhoi gwybod i’r Cyngor Plwyfol Eglwysig am ei gasgliadau.

Adolygiad Blynyddol
Mae’n rhaid i’r Rhôl gael ei hadolygu’n flynyddol cyn y cyfarfod Festri (a allai gael ei ystyried fel yr hyn sy’n cyfateb i Gyfarfod Cyffredinol Blynyddol sefydliad secwlar).

· Rhaid arddangos copi o’r Rhôl, a hysbysiad o’r bwriad i’w diwygio, yn ymyl prif ddrws eglwys y plwyf am o leiaf bedwar diwrnod ar ddeg cyn cychwyn y diwygio blynyddol
· Rhaid gorffen y diwygio o leiaf bymtheng niwrnod cyn y cyfarfod Festri Blynyddol, a dylid ei dangos yn ymyl prif ddrws pob eglwys yn y plwyf am o leiaf bymtheng niwrnod cyn y cyfarfod hwnnw.  (Yn ymarferol, mae hyn yn golygu y dylai’r broses adolygu, gan hynny, ddechrau o leiaf bum wythnos cyn y cyfarfod Festri Blynyddol) 

Mae gan y Cyfansoddiad ofynion penodol ynghylch Rhôl yr Etholwyr, o ran
· ei hargaeledd i’w archwilio
· cydymffurfiad
· apeliadau yn erbyn gwrthod cynnwys enwau ar y Rhôl
· gwrthwynebiadau yn erbyn cynnwys enwau
· cadw’r Rhôl yn ddiogel
Am ragor o wybodaeth ynghylch y pwyntiau hyn, gweler Pennod VI adrannau pedwar, pump, chwech, saith, wyth a naw’r Cyfansoddiad.

Rhôl Etholwyr Newydd
Fel y nodwyd ym mharagraff agoriadol y bennod hon, mae’r Cyfansoddiad yn gofyn i bob Cyngor Plwyfol Eglwysig adnewyddu’r Rhôl yn llawn bob 5 mlynedd. (Sefydlwyd y patrwm hwn yn 1980 ac mae’r Cyfansoddiad yn nodi y dylid adnewyddu Rhôl yr Etholwyr “... yn 1980, a phob pum mlynedd wedyn”)

I hwyluso hyn, fe fydd angen i chi wneud y canlynol: 

· dylai hysbysiad o’r bwriad i baratoi’r Rhôl newydd gael ei dangos ar brif ddrws pob eglwys yn y plwyf am o leiaf bymtheng niwrnod ymlaen llaw; 

· dylai’r gwaith o baratoi’r Rhôl Etholwyr newydd gael ei arolygu gan y Cyngor Plwyfol Eglwysig; 

· mae angen i bawb sy’n dymuno cynnwys eu henwau ar Rôl yr Etholwyr wneud cais.  Mae hyn yn cynnwys pawb oedd â’u henwau ar y Rôl Etholwyr flaenorol. 

· mae’n rhaid arddangos copi o’r Rhôl newydd ger prif ddrws pob eglwys yn y plwyf o leiaf bymtheng niwrnod cyn y Cyfarfod Festri Blynyddol. 

Yn ychwanegol at yr anghenraid gweinyddol a 'chyfansoddiadol', mae cynnal yr ymarfer hwn bob pum mlynedd yn fonitor bugeiliol gwerthfawr, gan ei fod yn darparu asesiad i’r Periglor a’r Cyngor Plwyfol Eglwysig o’r 'aelodau'.

